
Максат:

 1.Геометрия фәне буенча белемнәрне киңәйтү;

2.Каюм Насыйриның математика хезмәтләрен өйрәнү;

3.Үз җирлегебездәге үлчәмнәр белән геометрик мәсьәләләрне чишүне Каюм Насыйри тарафыннан тәкъдим ителгән ысуллар ярдәмендә эшләүнең актуальлеген күрсәтү.

Каюм Насыйриның 

Бурычлар:

· Каюм Насыйриның геометрия буенча алган белемнәрен тирәнәйтү;

· математик фикерләүне үстерү.

Эзләнү ысуллары:

-мәгълүмат туплау;

-мәгълүматны эшкәртү;

-үз җирлегебездә үлчәү эшләре алып бару.

Эзләнү объекты:

Каюм Насыйриның математик хезмәтләре

 Гипотеза 

Мине Каюм Насыйриның математика хезмәтләре кызыксындырды. Аның “Истыйляхәт гыйльме һәндәсе” (“Геометрия фәне терминнары”) дигән китабында геометрик мәгълүматларның көнкүрештә, көндәлек тормышта кайларда кулланылуы шактый тулы күрсәтелгән. Мәчет манаралары, биналар, агачлар һәм тауларның биеклеген, елга һәм күлләрнең киңлеген, шулай ук ике предмет арасындагы ераклыкны табу кагыйдәләре бирелгән. Эзләнү эшемдә мин Каюм Насыйри тарафыннан эшләнгән ысуллар

актуаллеген күрсәтергә телим.

                                              ПЛАН
I. Каюм Насыйри – күренекле  математик-галим.

II. К. Насыйриның “Истыйляхәт гыйльме һәндәсе” (“Геометрия фәне терминнары”)  китабы
1. Татарча математик  терминнарның янәшә кулланылуы.
2. Геометрик мәгълүматларның көнкүрештә, көндәлек тормышта кайларда кулланылуы.

3. Югары Ындырчы авылының  объектларында  үлчәү эшләре үткәрү.

III. К. Насыйриның  математика фәне үсешендаге эшчәнлеге.
Кулланылган әдәбият
Татар мәгърифәтчесе Каюм Насыйри үз вакытында халыкка күпьяклы белем бирергә тырышкан, дәреслекләр, методик ярдәмлекләр төзегән. Аның күп кенә фикер-киңәшләре әле бүген дә актуальлеген югалтмаган. К. Насыйриның математика турындагы кулъязмалары – моңа бик ачык дәлил. Нәкъ менә аның хезмәтләре арасында математика фәне үсешенә багышланганнары да шактый.
К. Насыйри, дәреслекләр язганда, математика терминнарының балаларга аңлаешлы булуына омтылган. Ул арифметика дүрт гамәлгә бәйләнешле барлык төшенчәләрне татарча исемләп чыккан: җыясы сан, киметәсе сан, калдык яки аерма,  тапкырлау, сугылмыш сан, суккыч, чыгыш, бүленәсе, бүлгеч, өлеш һ.б.
Мәгърифәтченең 1878 елда язылган “Һәндәсә мәсьәләләрә” (“Геометрия мәсьәләләре”) дигән икенче кульязмасы иллюстрацияләргә бай. Текст эчендә һәм битләр читендә төрле геомертик фигураларның (почмак һәм өчпочмаклар, мәчет манаралары, биналар, елга һәм күлләр) сызымнары китерелгән.
1895 елда Казан Император университеты типографиясендә К.Насыйриның “Истыйляхәт гыйльме һәндәсе” (“Геометрия фәне терминнары”) дигән китабы дөнья күрә. Мәгърифәтче әлеге китабында да гарәпчә һәм татарча терминнарны янәшә куллана: “хатты мөстакыйм – туры сызык мәгънәсендәдер”, “хатты мөстәдир – түгәрәк сызык димәкдер”; “завия яки почмак дип әйтәләр”, “мәсәлләс – һәндәсә истилахында өчпочмак димәкдер” һ.б.

Мәгьрифәтче үзе язган математика дәреслекләрендә үлчәү эшләрендә кулланыла торган түбәндәге терминнардан файдаланган: сатых (өслек), сатхи мөстәви (тигез өслек), сатхи мөнхәни (тигезсез өслек), хатты (сызык), хатты мөстәкыйль (туры сызык), хатты офыкый (горизонталь сызык), хатты гомуди (вертикаль сызык), хатты мөтавази (параллель сызык), хатты мәфруз (уйланма сызык), мәркәзи хатты (сызык уртасы), мөсафә (билгесез ераклык), тул (озынлык), мәсәлләс (өчпочмак), мәсәлләс каимеззавия (турыпочмаклы өчпочмак), мәсәлләс мөтәсавиеззавия (тигезьяклы өчпочмак), завия (почмак), рәэсзавия (түбә, оч), кабырга (як), завияи каимә (туры почмак), гомуми (перпендикуляр), мөсәви (тигез), мөнәсбәт (чагыштырма), сан (охшашлык), вәтәд (казык), мөсаһә зәнҗиры (үлчәү чылбыры), согмар гуниясы (эккер), сажин, сурәт (рәсем).
Практик әһәмияте ягыннан әлеге китапның соңгы – урынның планын алуга багышланган бүлеге бүгенге укучыга да шактый кызыклы булыр.

Дәреслек башында ике әйбер арасындагы ераклыкны үлчәү өчен кулланыла торган җир үлчәгеч кораллар бәян ителгән, аерым алганда, өч аршынга тигез булган сажин, карышларга (электә 4,4 см чамасындагы озынлык үлчәве) бүенгән җир чылбыры (мөсәһә зәнҗиры), тимер очлы казык (вәтәд), вертикаль юнәлешлелекне ачыклау өчен асма, туры почмаклар төзү өчен конуссыман очлы, бер-берсенә аркылы куеп ныгытылган әвернә һ.б.
Дәреслектә геометрик мәгълүматларның көнкүрештә, көндәлек тормышта кайларда кулланылуы шактый тулы күрсәтелгән. Мәчет манаралары, биналар, агачлар һәм тауларның биеклеген, елга һәм күлләрнең киңлеген, шулай ук ике предмет арасындагы ераклыкны табу кагыйдәләре бирелгән.

I. Елганың киңлеген үлчәү өчен, мәсәлән, К.Насыйри түбәндәге ысулны тәкъдим итә: “... мәсәлән, бер кечерәк елганың киңлеген үлчәмәк булыйк. (Рәс. 1) В ноктасында туктап, елганың аргы ягында бер агачны (А) билгеләп, елга аркылы шул агачка туры сызык фараз кыйлдык һәм бу урынымызга билге өчен бер казык кагып куйдык. Аннан соң елга буйлап түбән таба 25 сажинлап җирне барып, Е ноктасына туктадык. Баягы агачка таба янә бер туры сызык фараз кыйлдык. Бу торган җиребезгә янә бер казык кактык. Анан соң В дан Е га чаклы үлчәдек – 25 сажин булды. 25 нең биштән бере биш сажиндыр. Е ноктасыннан С ноктасына туры сызык тартып, анда бер казык утырттык. Янә елганың аргы ягындагы агачтан килә дип уйланылган сызыкны Е ноктасы аша уздырып, ниһаять, К ноктасына бер казык кактык. Аннан К казыгыннан С казыгына бер туры тартып үлчәдек, ике сажин ярым булды. Аны бишкә тапкырладык – унике ярым хасил булды. Бәс, елганың киңлеге унике ярымдыр”.
II. Күлнең киңлеген үлчәү.   Әгәр дә ике әйбер арасындагы мәсафәтне белмәк өчен үлчәгәндә аркан белән вә колач белән үлчәргә мөмкин түгел икән, аны ошбу ысул белән үлчәрмез. (рәс.2) Мәсәлән, А белән В арасында манигь (киртә, комачау) булучы күл яки саз булсын. Әүвәл А һәм В нокталарында казык кагарбыз. Аннан бер тарафка таба байтаграк җиргә китеп, бер урынны, мәсәлән, О ноктасын табарбыз ки, анда А һәм В нокталары аерым-ачык күренер. Аннан соң АОК һәм ВОК турылары уздырабыз. АО ны үлчибез һәм О ноктасыннан АК турысына ОЕ = ОА кисемтәләрен, ВМ турысында да О ноктасыннан ОС = ОВ кисемтәләрен салабыз. АОВ һәм СОЕ тигезьянлы өчпочмаклары килеп чыгар. Аннары үлчәгеч бау белән СЕ арасын үлчибез, бу ара күл киңлегенә - АВ арасына тәңгәл булыр.
III. Манара биеклеген үлчәү. Янына барып үлчәргә мөмкин бер гыймарәтнең (бинаның) яки бер тауның яки бер манараның биеклеген белмәк өчен ансат бер ысулы бардыр. (Рәсм 3) Мәсәлән, мәчет манарасының биеклеге ничә аршин яки ничә колач  икәнлеген белү өчен  мәчет нигезеннән бераз арырак В ноктасында  бер казык утыртыла. Казык башының Е ноктасында бер казык утыртыла. Казык башының Е ноктасында мәчет манарасының иң югары М нокасына юнәлгән визир беркетелә.
Визирның икенче ягына чыгып, визир сызыгы юнәлеше буенча җир өстендә С ноктасын билгелибез. Ике охшаш АСМ һәм ВСЕ өчпочмаклары барлыкка килде. АС һәм ВС арасын. ВЕ казыгы озынлыгын үлчәгәч, эзләнелә торган манара биеклеген – АМ ны пропорция төзеп табарга була:

ПРАКТИК ЭШЛӘР.

1.Бия елганың киңлеген  үлчәү. 
Каюм Насыйри ысулыннан файдаланып,  Ындырчы  авылындагы Бия елгасының киңлеген  үлчәдек.  Әйтик, В ноктасыда  туктап, Бия елгасының аргы  ягында А ноктасын билгелибез.   Елга аркылы шул А ноктага  туры сызык  фараз кыйлдык. Аннан соң  Бия  буйлап түбән таба 12 метр рулетка ярдәмендә үлчәдек  һәм Е ноктасын билгелибез. ВЕ турысын дәвам  итәбез  һәм  12:5=2,4 метрга  тигез итеп Е дән  С ноктасына  бер казык утыртабыз.  Янә  елганың аргы ягындагы А ноктасыннан килә дип  уйланылган  сызыкны  Е  ноктасы аша уздырып ,  К ноктасын белгелибез.   СК ┴ ВЕ булырга  тиеш.  Аннары соң С  ноктасыннан  К ноктасына кадәр  бер туры  тартып үлчәдек, 1 метр  булды.  Аны  бишкә тапкырладык , 5 метр  булды. Димәк,  Бия елгасының киңлеге  5 метр. 

Рәс.1
2.Ындырчы авылындагы күлнең киңлеген үлчәү 
Ындырчы авылындагы күлнең киңлеген үлчәү өчен А һәм В нокталарын казык белән билгелибез. Аннары  бер тарафка таба  байтаграк җиргә китеп, О ноктасын таптык, анда А һәм В нокталары аерым –ачык күренә. Аннан соң АОК һәм ВОМ  турыларын уздырдык,  М һәм к нокталарында казыкларны  билгеләдек. АО ны үлчибез һәм  О ноктасыннан  АК турысына ОЕ=АО =10м кисемтәләрен ,  ВМ турысында О ноктасыннан  ОС=ОВ=10м  кисемтәләрен  салабыз.  АОВ һәм СОЕ өчпочмаклары  бертигез. Аннары  рулетка белән СЕ арасын үлчибез. СЕ=12м , димәк, СЕ=АВ=12м.

 Рәс.2
3.Ындырчы авылындагы мәчет манарасының биеклеген үлчәү.

Моның өчен әйләнә торган планкасы булган  ЕВ колгасын мәчет нигезеннән билгеле  бер ераклыкта  кадап куябыз да планканы  мәчетнең  югарыгы М ноктасына юнәлтәбез. Җир өстендә МЕ турысының җир өслеге  белән  кисешү ноктасы С ны билгелибез.  ВС=1,2 м, ВЕ=1,6 м, АС=13,5 м  булса,

Димәк, мәчетнең биеклеге 18 м.

Рәс.3
Каюм  Насыйри китапларын күздән кичергәч,  аны берүзе берничә фәнне укыткан «олуг мөгаллим, милләт педагогы» дип атарга мөмкин булыр иде. Аның укучылары – бөтен татар дөньясы. Каюм Насыйри әйтерсең гомер буе тырыша-тырыша сабак бирә, үз халкын белемле, тәрбияле итәргә омтыла.

Нәтиҗә:

Бу эшне башкару барышындә мин геометрия буенча белемнәремне тирәнәйттем, Каюм Насыйриның геометрия буенча хезмәтләрен өйрәндем һәм актуальлеген күрсәттем
                              Кулланылган әдәбият

